
Анне ĕçне...

Ун ĕç çулне

Эс килĕштертĕн пĕр çулне.

Çав вăхăтра ăс-тăн тĕнчи

Сана чĕнсе кăларчĕ-ши?

Вĕрентĕн çирĕм çул ытла:

Çӳрерĕн вунпĕр çул шкула,

Çич çул шăп мединститута,

Аспирантурăра тата

Вĕрентĕн эc анне ĕçне

Пĕлме тĕпрен чир-чĕр мĕнне.

Сыв мар çынна асап чиртен

Эс сывататăн кунсерен.

Сыватрăн эсĕ сахал мар...

Gурне те чĕнтĕн сывалма.

Тĕпчерĕн сусăр чир мĕнне

Пĕлме пуçламăш айăпне.

Тĕпчев ĕçпе ырми-канми

Ĕçлетĕн эс... вăл ĕç манми —

Сан пурнăç çулĕнчи тĕллев.

Чапа кăларчĕ çав тĕпчев

Сана, сан пурнăçăн çулне

Юратнăран анне ĕçне.

